CONGREGATIO DE CULTU DIVINO
ET DISCIPLINA SACRAMENTORUM

Adnexus decreto diei 25 ianuarii 2021, Prot. N. 40/21

Additiones in Libris liturgicis Ritus Romani
de memoria ad libitum sancti Gregorii Narecensis, abbatis et Ecclesize doctoris
IN CALENDARIUM ROMANUM GENERALEM

FEBRUARIUS

27 S. Gregorii Narecensis, abbatis et Ecclesice doctoris

IN MISSALE ROMANUM
Die 27 februarii

S. Gregorii Narecensis, abbatis et Ecclesize doctoris
De Communi doctorum Ecclesiz (p. 943), vel sanctorum: pro abbate (p. 958).
COLLECTA
Omnipotens sempitérne Deus,
qui sanctum Gregorium, magistrum et decus Arméni populi,
mystica doctrina imbtiere dignatus es,
concéde nobis, ipso docénte,
artem tecum loquéndi apprehéndere

vitamque nostram Ecclésiee sacraméntis constanter fulcire.
Per Déminum.

IN ORDINEM LECTIONUM MISSAE
Die 27 februarii
536bis  S. Gregorii Narecensis, abbatis et Ecclesiae doctoris
De Communi doctorum Ecclesia, vel sanctorum [pro religiosis].
LEcCTIO I Sap 7, 7-10. 15.16, n. 725, 2.
PS. RESP. Ps 36, 3-4. 5-6. 30-31, n. 727, 2.

ALLELUIA Io 6, 63c. 68c, n. 729, 3.
EVANG. Mt 7,21-29, n. 730, 2.




IN LITURGIAM HORARUM

Die 27 februarii

S. GREGORII NARECENSIS
ABBATIS ET ECCLESIZA DOCTORIS

Pro commemoratione

Natus anno circiter 950 in historica Armenia regione Andzevatsik, in familia
litterarum cultrice adolevit. [uvenis monasterium Narecense, quod Anania, matris eius
consobrinus, abbas regebat, ingressus est. In inclita schola monasterii versatus est ac ibi
totam vitam suam, amore erga Virginem Mariam inflammatam, uti presbyter et abbas
exegit, sanctitatis et mystice experientie fastigium attingens atque suam doctrinam variis
in theologicis mysticisque operibus demonstrans. Anno 1003 praclarum Librum
Lamentationum exaravit et post circiter annos duos quievit.

Ad Officium lectionis
LECTIO

Ex Libro Lamentationum sancti Gregdrii Narecénsis abbatis et Ecclésia doctdris
(Oratio 70, ITII-IV: SCh 78, 369-370)

Ad te confugiam, Christe

Quanddéquidem virtus hdminum quoad salitem existimata et circumscripta est,
atque adeo osténsum est quod illi in misericdrdiis tuis, beneficidrum Auctor, versati sunt;
a te, Omnipotens, roborati sunt; a te, Defénsor, cui dmnia possibilia, vocati dimissique
sunt; indulgéntia tua, Liberator, gavisi sunt; a te, ad nullum morbum proclivi, o
Incorrupte, vivificati et a te Instauratore illuminéti sunt; quamobrem, sciens quid sit mea
humana natura, ad te configiam, Christe, Fili Dei vivéntis, in toto Benedictum.

Pretérea, mentionem hic faciéndo senténtiee ad hanc precem apte, quod antea
scripsi étiam iustificatur: incidémus in manus Domini et non in manus hominum;
secundum enim magnitudinem ipsius, sic et misericordia illius.

Nam non stideo in hoc meo libro Lamentationum méritum mintere illorum qui
salutem impetrant, quia sine mérita impossibile est Deum adire.

Sed ego Nomen Salvatdris glorifico atque gratiam eius, 0mnibus diréctam, laudo
et verbis meis profiteor dmnibus illis, qui per bonam vitam in magnum hondérem
ascendérunt, semper opus fuisse misericordie tue remédium.

Quia tu es Vita, tu Salus, tu Valetido, tu Immortalitas, tu Beatitudo, tu [lluminatio!

Quiétem mihi concéde a peccatérum medrum teedio, ita ut et tu quiéscere a planctu
instantiisque meis importinis, qua constanter te efflagitant, o ludex meus, véleas.

Quia nulla re gaudes nisi de hdminum salute, o in s&cula Benedicte. Amen.

RESPONSORIUM Ct.Ps 33 (34),6.23;2 Tim 2, 22

R/. Accédite ad Deum et illuminamini, et ficies vestrae non confundéntur. *
Rédimet Déminus énimas servorum suérum, et non delinquent omnes qui sperant in €o.
V/. Sectamini iustitiam, fidem, carititem et pacem. * Rédimet.




Ad Laudes matutinas

Ant. Qui docti faerint, fulgébunt quasi splendor firmaménti, et qui ad iustitiam
erudiunt multos, quasi stelle in perpétuas aternitates.

Oratio

Omnipotens sempitérne Deus, qui sanctum Gregorium, magistrum et decus
Arméni populi, mystica doctrina imbuere dignatus es, concéde nobis, ipso docénte, artem
tecum loquéndi apprehéndere vitimque nostram Ecclésia sacraméntis constanter fulcire.
Per DOminum.

Ad Vesperas

Ant. O doctor optime, Ecclésie sancte lumen, sancte Gregoéri, divine legis

amator, deprecare pro nobis Filium Dei.

IN MARTYROLOGIUM ROMANUM

Addi debet ad diem 27 februarii primo loco elogium quod sequitur.

Sancti Gregorii Narecénsis, abbatis, doctoris Armendrum et Ecclésia, doctrina, scriptis
ac mystica sciéntia illastris.




Additiones in Libris liturgicis Ritus Romani
de memoria ad libitum sancti Ioannis De Avila, presbyteri et Ecclesize doctoris
IN CALENDARIUM ROMANUM GENERALEM

MAIUS

10 S. loannis De Avila, presbyteri et Ecclesice doctoris

IN MISSALE ROMANUM
Die 10 maii
S. Ioannis De Avila, presbyteri et Ecclesiz doctoris

De Communi pastorum: pro uno pastore (p. 933), vel de Communi doctorum Ecclesia
(p. 943).

COLLECTA

Deus, qui sanctum lodnnem De Avila

clero populoque tuo magistrum preestantissimum dedisti
ob sanctitatem et sedulitatem vitee,

presta, quésumus, ut nostris étiam temporibus

Ecclésia sanctitate augéscat

propter Optimam tuérum ministréorum sedulitatem.

Per DoOminum.

- IN ORDINEM LECTIONUM MISSA
Die 10 maii
561bis  S. Ioannis De Avila, presbyteri et Ecclesize doctoris ¢
De Communi pastorum vel doctorum Ecclesiz.
LECTIO I Act 13, 46-49, n. 720, 1.
PS. RESP. Ps 22, 1b-3.4.5.6,n. 721, 2.

ALLELUIA Mt S5, 16, n. 729, 1.
EVANG. Mt 5, 13-19, n. 730, 1.




IN LITURGIAM HORARUM
Die 10 maii

S. IOANNIS DE AVILA,
PRESBYTERI ET ECCLESIAZ DOCTORIS

Almodovarii de Campo, in Hispania, anno circiter 1500 ortus est. Sacerdotio
auctus, cunctam Baticam regionem, Christum pradicans, pererravit. Permultis scriptis
naturam et magnum momentum Concilii Tridentini, cuius instaurationis vox fuit insignis,
presbyteris demonstravit. Haereticae pravitatis iniuste suspicatus, nec examen neque
carcerem fugit, catholicam doctrinam ferventius enarrans. Montili®, in dicecesi
Cordubensi, ultimis annis abditus, die 10 maii 1569 in Domino quievit.

De Communi pastorum: pro presbyteris, vel doctorum Ecclesiz.
Ad Officium lectionis
LECTIO ALTERA

Ex Scriptis sancti loannis De Avila presbyteri et Ecclésiee doctoris
(Tractatus de amore Dei erga nos, 1. 2. 4: Madrid 2004)

Caritas Christi,
vultus eius ad Patrem semper conversus

Fons, qui magis cor nostrum ad caritditem Dei allicit, conspéctus est altissima
caritatis, qua ipse pro nobis flagravit et, cum ipso, Filius eius valde benedictus Déminus
noster. Hoc, magis quam beneficia, cor ad amandum 4llicit, cum &lius benefactor ipsi det
quod possidet, amans autem seipsum Offerat cum 6mnibus qua possidet, nec aliud ei
offeréndum supérsit.

Inspicidmus nunc, igitur, Domine, an nos diligatis et, si nos diligatis, ‘quanta
caritas vestra sit erga nos.

Paréntes admodum amant filios, sed amatisne forte nos tamquam pater? Sinum
cordis vestri, Deus meus, ipsi non sumus ingréssi, ut ha&ec émnia inspicere valerémus;
Unigénitus vester, autem, qui ex illo sinu descéndit, eorundem tulit signa et nos mandavit,
ut ob infinitam caritdtem, qua nos amabatis, Patrem vos nuncuparémus, quia sicuti bonus
es tantum propter supereminéntiam dominice tuz benignitatis, item tu solus es- Pater
atque sic es tanta facis, ut coram viscéribus paternitatis tua nemo sit, qui pari voce valeat
nuncupari.

Et si adhuc tante huic caritati diffidis, 6mnia inspice beneficia, qua Deus tibi
concéssit, quia dmnia ipsius caritatis pignora ac testiménia sunt. Rationem subdtice quot
sint dmnia hac beneficia et vidébis quaecumque sunt in celis et in terra, sicut et univérsa
ossa et organa sensus in cOorpore tuo et singulas horas et spatia témporis vite tue 6mnia
esse beneficia Démini. Inspice étiam quot bona consilia accepisti et bona qua in hac vita
possedisti, necnon pericula qua in hac vita effugisti atque morbos et caedes quibus
clrripi potuisses, nisi ipse liberaverit te: qua dmnia caritatis su& perspicua sunt signa.
Ac demum ad omnem hunc mundum 6culos convérte, qui pro solo bono tuo creatus est
et una cum dmnibus creaturis in ipso conténtis caritdtem significat enarratque et tecum
participat.




Et videamus nunc étiam quanta Filius hic ab ipso nobis datus exarsisset caritate.
Lingua non est qua digna id sit €loqui! Ignari atque inscii quidam hanc carititem adhuc
non séntiunt, qua, eorundem senténtia, ex amati perfectione procédit.

Caritas autem Christi non e perfectidne nobis insita oritur, sed ex eo, quod ipse
possidet, vultus scilicet ad Patrem semper convérsus.

RESPONSORIUM Cf. Eph 3,18-19; 103, 16

R/. Valeatis scire supereminéntem sciénti@ caritatem Christi, * Ut impleamini in
omnem plenitidinem Dei, alleluia.

V/. Sic enim diléxit Deus mundum, ut Filium suum unigénitum daret, ut omnis,
qui credit in eum, non péreat, sed habeat vitam @&térnam: * Ut impleamini.

Oratio
Deus, qui sanctum Iodnnem De Avila clero populéque tuo magistrum
praestantissimum dedisti ob sanctitdtem et sedulititem vita, prasta, qué&sumus, ut nostris
étiam temporibus Ecclésia sanctitate augéscat propter dptimam tuérum ministrérum
sedulitatem. Per Déminum.

IN MARTYROLOGIUM ROMANUM

Addi debet ad diem 10 maii primo loco elogium quod sequitur:

Sancti loannis De Avila, presbyteri et Ecclésia doctoris, qui cunctam Béticam regionem
in Hispania Christum pra&dicans pererravit et, initiste de héresi suspicatus, in carcerem
trusus est, ubi praecipuam doctrin sua spiritalis partem scripsit.




Additiones in Libris liturgicis Ritus Romani
de memoria ad libitum sanctze Hildegardis Bingensis, virginis et Ecclesiz doctoris
IN CALENDARIUM ROMANUM GENERALEM

SEPTEMBRIS

17 S. Hildegardis Bingensis, virginis et Ecclesice doctoris

IN MISSALE ROMANUM
Die 17 septembris
S. Hildegardis Bingensis, virginis et Ecclesize doctoris

De Communi virginum: pro una virgine (p. 947), vel de Communi sanctorum: pro moniali
(p. 960).

COLLECTA

Deus, fons vita,

qui sanctam Hildegdrdem, virginem,

prophético spiritu imbuisti,

fac nos, quasumus, eius exémplo et intercessione,
vias tuas scire et in huius s#&culi caligine

lucis tuee clarititem cogndscere.

Per DOminum.

IN ORDINEM LECTIONUM MISSA
Die 17 septembris
641bis  S. Hildegardis Bingensis, virginis et Ecclesize doctoris -
De Communi virginum vel sanctarum [pro religiosis]. r
LECTIO I Cant 8, 6-7, n. 731, 1.
PS. RESP. Ps 44, 11-12. 14-15. 16-17,n. 733, 1.

ALLELUIA MtS, 8, n. 741, 3.
EVANG. Mt 25, 1-13, n. 742, 11.




IN LITURGIAM HORARUM
Die 17 septembris

S. HILDEGARDIS BINGENSIS,
VIRGINIS ET ECCLESIZA DOCTORIS

Bermeshemii, in Germania, anno 1098 orta est, et anno 1115 apud abbatiam
Benedictinam Montis Sancti Disibodi, religiosam professionem nuncupavit. Anno
circiter 1150 monasterium Montis Sancti Ruperti, prope Bingium, fundavit et uti
abbatissa rexit. Scientiis naturalibus et arte musica perita, ita in plurimis scriptis
revelationem, quam mystica contemplatione experta erat, clero et populo pie exposuit,
opera p@nitentie pradicavit et errores contra doctrinam confutavit, ut etiam principes et
Romani Pontifices consilium eius sollicite exquirerent. Morbo affecta, obiit anno 1179.

De Communi virginum: pro una virgine, vel sanctarum mulierum: pro religiosis.
Ad Officium lectionis
LECTIO ALTERA

Ex Epistolis sancte Hildegardis virginis et Ecclésiee doctoris ‘
(Ep. LII: Wernerio de Kircheim, cum ceteris societatis sue fratribus: PL 197, 269-271)

Ecclesice imago

In lecto e@gritadinis diu iacens, anno dominice incarnationis millésimo centésimo
septuagésimo, vidi vigilans corpore et animo, pulchérrimam imdginem, muliebrem
formam habéntem, que electissima in suavitdte et carissima in deliciis tante
pulchritudinis erat, ut eam huména mens nequaquam comprehéndere valéret, et cuius
statura a terra usque ad caelum pertingébat.

Facies quoque ipsius maxima claritate effulsit et dculus eius in calum aspéxit.
Candidissima étiam veste ex albo sérico induebatur et péllio pretiosissimis lapidibus,
scilicet smaragdo, sapphiro, baccis quoque et margaritis ornato circumdabatur,
calceaménta ex onychino circa pedes habens. Sed facies eius pulvere aspérsa erat et vestis
in déxtero latere scissa fuerat atque pallium eius elegantem pulchritidinem suam amiserat
et calceaménta ipsius denigrata erant.

Et ipsa voce magna et lugubri in altitudinem ceeli clamabat, dicens: «Audi, ceelum,
quod fécies mea sordidata est; et, terra, luge, quod vestis mea scissa est; et, abysse,
contremisce, quod calceaménta mea denigrata sunt. Et iterum dicébat: Ego in corde Patris
latui, quousque Filius hominis, qui in virginitate concéptus et natus est, sanguinem suum
fudit, qui étiam cum eddem sanguine me sibi desponsavit et dotavit.

Fixtira namque valnerum sponsi mei recens et apérta est, quandiu vilnera
peccatorum hominum patébunt. Haec éadem vilnera Christi sacerdotes, qui me candidam
facere et mihi in candére servire debérent, in nimia avaritia sua de Ecclésiis ad Ecclésias
discurréntes contaminant. Vestem quoque meam per hoc scindunt quéniam
prevaricatores legis et Evangélii ac sacerdotii sui sunt et pallium meum in hoc offuscant,
quia pracépta, qua in eis institata sunt, per 6mnia négligunt, nec ea in abstinéntia velut
in smaragdo, nec in largitione eleemosynarum velut in sapphiro, nec in aliis bonis et iustis
opéribus (quibus Deus velut aliis genéribus gemmarum honorétur) bona voluntate et




perfécto opere complent. Sed et calceaménta mea supérius denigrantur, quéniam ipsi nec
recta scilicet, nec dura et dspera iustitie itinera habent, nec bona exémpla subditis suis
prabent, cum tamen subtus in calceaméntis meis quasi in secréto meo candorem veritatis
in aliquibus habeam.

Et audivi vocem de czlo dicéntem: «Imago hac Ecclésiam demonstrat. Quaprdter
tu, 0 homo, qui ista vides et audis plangéntia verba, haec sacerdotibus qui ad regéndum et
docéndum pdépulum Dei constituti et ordinati sunt profer, quibus cum apostolis dictum
est: Ite in orbem univérsum, et preedicdte Evangélium omni creatircey.

RESPONSORIUM Dan 2, 21-22; 1 Cor 12, 11

R/. Dominus dat sapiéntiam sapiéntibus et sciéntiam intellegéntibus disciplinam,;
* Ipse revélat profiinda et abscondita et lux cum eo inhabitat.

V/. Hec dmnia operatur unus et idem Spiritus, dividens singulis prout vult. * Ipse
révelat.

Oratio

Deus, fons vite, qui sanctam Hildegardem, virginem, prophético spiritu imbuisti,
fac nos, quésumus, eius exémplo et intercessione, vias tuas scire et in huius s&culi
caligine lucis tu claritaitem cogndscere. Per Dominum.

IN MARTYROLOGIUM ROMANUM

Addi debet ad diem 17 septembris secundo loco elogium quod sequitur:

Sancte Hildegardis Bingénsis, virginis et Ecclésie doctoris, que, sciéntia rerum natirae
et medicine necnon arte musica perita, quam mystica contemplatione expérta erat, pie
in libris expdsuit ac descripsit.






